
REGOLAMENT DAI LAVORS DE ASSEMBLEE DE SOCIETAT FILOLOGJICHE FURLANE

ART. 1 - OBIETIFS E FINALITATS
1. Chest regolament al a l'obietif di regola il davuelzisi des voris de assemblee e lis relativis
operazions in osservance des normis dal Statdt.

ART. 2 — CONVOCAZION DE ASSEMBLEE DAI SOCIS

1. Inte letare di convocazion, scrite e mandade dadr dal Stat(t, e vara di jessi indicade, in plui dal lGc
li che si davuel¢ la Assemblee in presince, la pussibilitdt eventual di partecipa cun intervent a
distance a mieg di struments telematics o che, dut cas, a permetin la visualizazion e la interazion a
distance.

2. In chest cas, inte letare di convocazion, a varan di jessi indicadis lis modalitats operativis pe
partecipazion a distance o ben la risierve di comunica par timp la indicazion di cheste modalitat,
salacor ancje midiant il riclam al sit internet de Societat o ben midiant I'acés a pagjinis dedicadis sul
stes sit.

3. Su delibare dal Ufici di Presidence, si podara previodi la partecipazion in presince in l{ics logats
dapardut e colegats, midiant di miegs che a permetin la visualizazion e la interazion, cul l{c li che si
davuelg la Assemblee, di cumo indevant clamats ancje “sedis assemblears distacadis” come scrit in
detai plui sot.

ART. 3 — OPERAZIONS PRELIMINARS AE ASSEMBLEE

1. Su delibere dal Ufici di Presidence, si podara domanda la prenotazion preventive de partecipazion
in presince o a distance e chest sedi par permeti la verifiche de legjitimazion ae partecipazion, sedi
par previodi un flus dai partecipants in sigurece o par inmanea i colegaments adats in diviersis salis
o sedis assemblears distacadis.

2. In chest cas, inte letare di convocazion a varan di jessi indicadis lis modalitats operativis par
prenota la partecipazion.

ART. 4 — SEDIS ASSEMBLEARS DISTACADIS

1. La partecipazion ae Assemblee in presince e je ritignude e previodude tant che modalitat
ordenarie e preferibil di partecipazion, stant che chest al & il moment plui significatif de vite
associative.

2. L'Ufici di Presidence, cun ché di sburta la partecipazion dal numar plui grant pussibil di socis aes
voris assemblears, al podara previodi la pussibilitat di partecipa ae Assemblee in presince intune
sede distacade o intun altri [Gc determinat, clamat “Sede assemblear distacade”, colegat in timp real
cul lGc li che si davuelg la Assemblee.

3. Il colegament jenfri la sede principal e la sede distacade al vara dut cas di garanti la complete
interazion cun pussibilitat di intervent e visualizazion I'un cul altri; a garanti il davuelzisi regolar des
voris inte sede assemblear distacade al sara un component dal Ufici di Presidence o ben un altri soci
nomenat dal President, prin che a tachin i lavors de Assemblee.

4. La partecipazion intune sede assemblear distacade e ven considerade tant che partecipazion in
presince e duncje il soci al a la pussibilitat di jessi delegat, dalr dal Stat(t.

ART. 5 - PARTECIPAZION AE ASSEMBLEE MIDIANT COLEGAMENT A DISTANCE DAL SOCI SINGUL
1. Tal cas che e sedi previodude la partecipazion ae Assemblee midiant I'intervent di un soci a
distance, chest al vara di verificasi in maniere di permeti la identificazion dal soci intervign(t cun
pussibilitat di interazion cence limitazions di nissun gjenar e cu la modalitat video simpri in funzion
dilunc di dut il timp de Assemblee, ancje par permeti il cont des presincis.

2. In plui e je ametude la partecipazion al massim di tré socis midiant di un sél colegament a distance,
simpri che la identificazion e la interazion a sedin pussibilis in ogni moment.

ART. 6 — COMISSION VERIFICHE PODES

1. Prin che a tachin lis voris assemblears il President, se lu riten necessari, al pues proponi ae
Assemblee la nomine di une Comission di verifiche dai podés, componude di un minim di tré a un
massim di cinc sogjets, che a an di jessi socis de Societat; cheste Comission e a la finalitat di fa la
verifiche de sussistence efetive dal dirit di partecipazion e di vot in cjaf ai presints.

2. In cas di votazions a scrutini segret o dut cas di elezion o nomine di membris di orghins diretifs o
di control, la nomine de Comission e sara obligatorie e e fasara ancje la funzion di Comission eletoral
davuelzint lis operazions di scrutini e dut il necessari. Intal so interni la Comission e elei un President
propri.

3. L'esit des operazions di verifiche de Comission al vara di jessi trasmet(t al President prin che a
tachin lis votazions.

ART. 7 — PARTECIPAZION AE ASSEMBLEE DI SOGJETS TIERGS E DELEGHIS

1. A discrezion dal President, a puedin jessi invidats a fa presince in Assemblee altris sogjets, ancje
no socis; chescj sogjets a varan la pussibilitat di intervigni a discrezion esclusive dal President de
Assemblee e in nissun cds no podaran partecipa a eventuals operazions di vot.

2. Ai sens dal Stat(t lis deleghis a podaran jessi assegnadis dome ai socis che a intervegnin in
presince; la partecipazion in presince intune sede assemblear distacade e je considerade tant che
davuelte in presince.

ART. 8 — DAVUELZIMENT E DIREZION DAI LAVORS ASSEMBLEARS

1. Une volte verificade la presince dal numar legal, il President al declare vierte la sentade.

2.1l President al dirég e al modere la discussion, al fas rispietd chest Regolament, al da la peraule tal
ordin che e je stade domandade. Di regule nissun soci nol podara vé la peraule sul stes argoment
plui di dos voltis.

3. Une volte otignude la peraule, il soci al a di fevela dome de propueste in esam, in maniere che si
conven curte e sute, gjavant il cas che la Assemblee e a facoltat di decidi un limit di timp pai varis
intervents.

4. Tal cas che nissun soci nol domandi di fevela sul argoment in esam, il President al declare sierade
la discussion gjeneral. Daspo no si pues plui da la peraule se no par semplicis declarazions di vot. Il
timp par cheste declarazion nol podara supera i tré min(ts.



Societat Societa
Filologjiche Filologica
Furlane 1919 @ Friulana

ART. 9 — VERBALIZAZION

1. Il verbal de Assemblee lu scrif in forme strucade e sintetiche il Segretari o un altri sogjet indicat
dal President. A podaran jessi zontadis al verbal declarazions scritis, baste che a sedin stadis letis in
Assemblee di bande di cui che al a fat I'intervent.

ART. 10 - VOTAZIONS

1. Lis votazions a puedin jessi palesis o segretis. La votazion palese par solit e je par algade di man.
La votazion par apel nominal e ven fate se lu domande in maniere esplicite almancul un tierg¢ dai
socis presints. |l vot par alcade di man al e sogjet a cuintriprove, se cualchidun lu domande prime de
proclamazion.

2. La votazion segrete si davuelg cun schedis e si le fas in cas di elezion o nomine di personis a
incarghis o ben se lu domande |la maiorance assolude dai partecipants ae Assemblee, tal cas che si
lu ritegni necessari.

ART. 11 — ASSEMBLEIS ELETIVIS

1. Pe elezion dai components dal Ufici di Presidence, dal Consei gjeneral, dal Coleg dai Probivirs e pe
nomine dai membris dal Coleg dai revisérs dai conts, |’Ufici di Presidence di prin o ben un grup di
almancul cincuante socis, al vara di deposita li de sede de Societat filologjiche furlane almancul siet
dis prin de date che si da dongje la Assemblee, une liste alfabetiche di nons no inferiér al numar
minim e no superior al numar massim, dai components di ogni orghin di elei o nomena.

2. L'Ufici di Presidence al viodara di predisponi lis schedis eletorals cun dentri i nons indicats tes listis
depositadis previodint avonde spazi dula podé scrivi nons alternatifs a di chei propon(ts.

3. In ogni cas fin a che no si declarin viertis lis operazions di vot, ogni soci al podara declara la so
candidature aes incarghis socials, tal plen rispiet des normis dal Statdt.

4. Prin che a tachin lis operazions di vot, la Assemblee e vara di delibera il numar dai components
dal Ufici di Presidence e dal Consei gjeneral, dentri dai limits minims e massims previod(ts dal Stat(t.
5. Lis modalitats di elezion a saran indicadis inte schede eletoral che e ven dade fiir par cure de
Societat; lis schedis che a varan dentri un numar di components plui alt rispiet al numar di chei che
si puedin elei, ancje cun riferiment a un orghin sél, a saran anuladis, biel che a saran ritignudis validis
lis schedis cun dentri un numar di nons inferior rispiet al massim di podé elei.

6. A risultaran elets chei che a varan ricev(t il numar plui alt di vots; a paritat di vots al ven elet il
plui grant di etat.

ART. 12 - PROCLAMAZION DAI ELETS

1. Il President de Assemblee, dopo vé ricevude la relazion dal President de Comission eletoral, al
proclame i elets.

2. Il soci elet o nomenat dentri di un orghin social al podara trasmeti une declarazion formal di
rinunzie no plui tart de prime riunion dal stes orghin; in chest cas al jentrara tal so puest il prin dai
no elets.



